
Mikil gróska er í samstarfi  Háskóla Íslands og kínverskra 
háskóla. Nýlega var hafi n kennsla í kínversku og kínverskum 
fræðum við Háskóla Íslands og í fyrra var Konfúsíusarstofnunin 
Norðurljós stofnuð við Háskólann en hún er styrkt af 
kínverskum stjórnvöldum. Þá er rannsóknasetur í Asíufræðum 
rekið við Háskólann í samstarfi  við Háskólann á Akureyri.

SÓTT UM Í HÍ

Hvar?
Sótt er um nám á vefsetri Háskóla Íslands, hi.is. 
Þar eru rafræn umsóknareyðublöð og allar nánari 
upplýsingar og leiðbeiningar fyrir tilvonandi nem-
endur. Einnig má sækja um hjá Nemendaskrá á Há-
skólatorgi.  

Hvenær?
Umsóknarfrestur í grunnnám er 5. júní og verður aug-
lýstur sérstaklega en í framhaldsnám er  umsóknar-
frestur breytilegur milli deilda. Oftast er fresturinn 
fram í miðjan apríl. Nánari upplýsingar fást hjá Nem-
endaskrá og deildum.  

Hvaða skilyrði?
Almennt inntökuskilyrði er að nemendur hafi  stúd-
entspróf af bóknámsbraut eða annað sambæri-
legt próf frá erlendum skólum. Einstaka deildir gera 
þó aðrar kröfur og umsækjendur eru hvattir til að 
kynna sér inntökuskilyrði í einstakar námsleiðir. Allar 
nánari upplýsingar um inntökuskilyrði er að fi nna á 
heimasíðum deilda og hjá Námsráðgjöf.

Kínverjar sitja ekki auðum höndum þeg-
ar kemur að íslenskunni því þeir hafa 
nú hafi ð kennslu í henni. Beijing Foreign 

Studies University reið á vaðið með fjögurra ára 
námi í íslensku og hófu 16 nemendur nám nú í 
haust. Þegar Kristín Ingólfsdóttir rektor var á ferð í 
Kína í desember fékk hún að hlýða á söng kínversku 
íslenskunemanna þar sem þeir fl uttu jólalag. Lagið 
hljómaði einkar kunnuglega í eyrum Kristínar því 
nemendurnir kínversku sungu íslenska textann hátt 
og skýrt: „Ég sá mömmu kyssa jólasvein“ við mikinn 
fögnuð íslensku gestanna. 

Í ferð sinni til Kína skrifaði Kristín undir samning 
við Peking-háskóla um gagnkvæmt samstarf háskól-
anna um rannsóknir og kennara- og nemendaskipti. 
Peking-háskóli er fl aggskip kínverskra háskóla og 
kröfuharðastur hvað varðar inntöku stúdenta. Ein-
göngu afburðanemendur eru teknir inn í skólann. 
Við útfærslu samstarfssamningsins er því tryggt að 
við stúdentaskipti koma eingöngu afburðanemend-
ur til Háskóla Íslands og jafnframt er nemendum 
sem fara frá HÍ til Kína tryggð afburðakennsla og 
aðbúnaður.

Íslenskir nemendur í Kína verðlaunaðir
Nærri 10 íslenskir skiptinemar eru nú við 

nám í Kína en þeir hafa stundað kínverskunám 
við Ningbo-háskólann í Suður-Kína, sem er sam-
starfsháskóli Háskóla Íslands. Þessir nemendur 

sýndu hvers þeir eru megnugir og tóku nýlega þátt 
í kínverskri hæfi leikakeppni. Nemendurnir sungu 
kínverska ólympíulagið og hrepptu annað sætið í 
keppninni.

SAMSTARF VIÐ KÍNA



Félagsstofnun stúdenta er þjónustufyrirtæki í 
eigu stúdenta við Háskóla Íslands og er hlutverk 
FS fyrst og fremst að þjónusta háskólastúdenta 
meðan á námi stendur. FS styrkir einnig starfsemi 
Stúdentaráðs og deildarfélög stúdenta.

STARFSEMI FS:

BÓKSALA STÚDENTA - Hlutverk Bóksölu stúdenta er að útvega 
stúdentum kennslubækur og önnur námsgögn á sanngjörnu verði.

KAFFISTOFUR STÚDENTA - Hlutverk Kaffi stofa stúdenta er að stuðla 
að heilbrigðu mataræði háskólastúdenta með því að bjóða fjölbreytt og 
gott vöruúrval á lágmarksverði. 

LEIKSKÓLAR STÚDENTA - Hlutverk Leikskóla stúdenta er að stuðla að 
tryggu framboði leikskólarýma, öruggri vistun og framsækinni fræðslu 
fyrir börn háskólastúdenta. 

STÚDENTAGARÐAR - Hlutverk Stúdentagarða er að bjóða stúdentum 
við HÍ til leigu hentugt og vel staðsett húsnæði á sanngjörnu verði. 

STÚDENTAMIÐLUN - Hlutverk Stúdentamiðlunar er að aðstoða 
stúdenta við leit að störfum og verkefnum, við að útvega sér leigu-
húsnæði á frjálsum markaði og að miðla og koma verkefnum, rann-
sóknum og þekkingu á framfæri. 

HÁMA - Háma er veitingastaður, kaffi hús og bar og er staðsett í 
Háskólatorgi. Háma býður upp á hollan og góðan háskólamat en nafnið 
Háma er stytting á háskólamatur. 

Háskóli Íslands hefur um árabil sinnt því 
ábyrgðarhlutverki að hjálpa efnilegu fólki
að leggja grunn að framtíðinni. Með þátttöku 
í Happdrætti Háskólans leggja stúdentar ekki 
bara sitt af mörkum til uppbyggingar skólans 
heldur eiga um leið möguleika á vinningum 
sem geta létt verulega undir með þeim.
Það skaðar heldur ekki að vinningslíkurnar
eru hvergi meiri – það þarf ekki einu sinni 
heppni til að vinna.
Fáðu þér miða á hhi.is, hjá næsta umboðs-
manni eða í síma 800 6611.




